
ᑐᓂᕈᑕᐅᔪᑦ ᓄᓇᕗᕐᒥ ᐅᒪᔪᓕᕆᔨᕐᔪᐊᖏᓄᑦ 

ᐱᔪᑎᖓ 

ᑐᓴᕐᑎᓯᔪᑎᒃ:   X                   ᐃᓱᒪᓕᐊᓂᕐᒧᑦ:  

ᐃᓱᒫᓗᑎᒋᔭᐅᔪᖅ:  ᐃᓕᔭᐅᓚᐅᖏᓐᓂᖏᓐᓂ ᓱᓕ ᐃᓄᖕᓂᒃ ᑐᑭᓯᓂᐊᕈᑎᖃᕆᐊᖃᕐᓂᖅ ᐱᔾᔪᑎᖃᖅᑐᓂᒃ 
ᓇᐹᖅᑐᖃᖏᑦᑐᒥ ᑐᒃᑐᓕᕆᓂᕐᒥᒃ ᒪᓕᒐᖅᑎᒍᑦ ᐃᓕᔭᐅᔪᒪᓂᖏᓐᓂᒃ ᐃᓕᑕᕆᔭᐅᓯᒪᔪᒥᒃ 
ᐅᓗᕆᐊᓇᖅᑐᒥᓕᕐᓂᖅ, ᒪᓕᒃᑕᐅᓪᓗᑎᒃ ᑲᓇᑕᒥ ᐆᒪᔪᐃᑦ ᐊᒥᓱᖏᓗᐊᓕᕐᓂᖏᓐᓄᑦ ᒪᓕᒐᐃᑦ (ᖃᓪᓗᓈᑎᑐᑦ 
ᓇᐃᓈᖅᑕᐅᓯᒪᓪᓗᑎᒃ ᑎᑎᖃᖃᖅᑐᑦ SARA-ᒥᒃ) 

 

ᖃᓄᐃᑐᓯᒪᓂᖏᑦ:   

 ᓇᐹᖅᑐᖃᖏᑦᑐᕐᒥ ᑐᒃᑐᐃᑦ ᑲᑎᒪᔨᕋᓛᖏᓐᓄᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᔪᓄᑦ ᐆᒪᔪᐃᑦ 
ᑲᓇᑕᒥ COSEWIC-ᑯᓐᓄᑦ ᖃᐅᔨᓴᖅᑕᐅᓚᐅᖅᑐᑦ ᑐᑭᓯᓂᐊᕈᑕᐅᓪᓗᑎᒃ ᓄᕕᐱᕆ 2016-ᒥ. 

 ᓇᐹᖅᑐᖃᖏᑦᑐᕐᒥ ᑐᒃᑐᐃᑦ ᐊᑯᓐᓂᖅᓱᖅᑐᓂᒃ ᐊᖏᓂᖃᖅᑎᒋᕙᒃᑐᑦ ᐊᒻᒪᓗ ᑕᑭᓂᖅᓴᓂᒃ ᓂᐅᖃᖅᑐᑦ ᓴᓂᐊᓂ 

ᑕᐃᒃᑯᓇᓐᖓ ᖁᑦᑎᒃᑐᒥᒃ ᖃᑯᖅᑐᓂᒃ ᐊᒻᒪᓗ ᓇᐹᖅᑐᓕᖕᒧᑦ ᖃᒡᓕᔪᓐᓇᖅᑐᓂᒃ ᐃᓗᐃᓪᓕᕐᒥ ᕿᑎᖅᒥᐅᓂᓗ 

ᑭᓪᓕᓂᕐᒥ (Dolphin & Union-ᑯᑦ) ᑐᒃᑐᖏᓐᓂᒃ, ᑭᓯᐊᓂᓕᑦᑕᐅᖅ ᓇᐃᓐᓂᖅᓴᐅᕙᖕᒥᔪᑦ  ᓂᐅᖏᓐ ᑕᐃᑯᓇᓐᖓᑦ 
ᒪᑲᓐᓯᐅᑉ ᑭᖓᐃᓂᒃ ᐊᒻᒪᓗ ᐅᐊᖕᓇᖓᓂ ᓇᐸᖅᑐᓕᐅᑉ ᐊᑯᓐᓂᖏᓐᓃᑉᐸᒃᑐᑦ ᓄᓇᑦᓯᐊᑉ ᑐᒃᑐᖏᓐᓂᒃ. 
ᑲᔪᒻᒪᕆᐊᓗᕗᑦ ᓂᐅᖏᓐ, ᑐᓄᐊᒍᓪᓗ ᐊᒻᒪᓗ ᓇᒡᔪᖕᒥᒍᑦ ᐊᒥᕋᖏᓐᓂ. ᑕᑯᒃᓴᐅᑦᑎᐊᖅᑐᓂᒃ ᑲᔪᕐᒥᒃ ᖃᑯᖅᑐᒥᒡᓗ 

ᐊᒥᖃᖅᐳᑦ ᐅᑭᐊᒃᓵᒃᑯᑦ. 

 ᑲᑎᒪᔨᕋᓛᖏᓐᓄᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᔪᓄᑦ ᐆᒪᔪᐃᑦ ᑲᓇᑕᒥ COSEWIC-ᑯᓐᓄᑦ 
ᐱᔾᔪᑕᐅᓯᒪᔪᑦ ᑎᒃᑯᐊᖅᑕᐅᓯᒪᓂᖏᓐᓄᑦ ᒪᓕᒐᖅᑎᒍᑦ: ᑕᒪᕐᒥᑲᓴᐃᑦ ᓇᐸᖅᑐᖃᖏᑦᑐᕐᒥᐅᑦ ᑐᒃᑐᖏᑦ ᐊᒃᓱᐊᓗᒃ 
ᐊᒥᓲᔪᓐᓃᖅᓯᒪᔪᑦ. ᑕᒪᐃᓐᓂ ᐊᒥᓲᔪᓐᓃᖅᓯᒪᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᑕᒪᓃᓐᓃᖅ 56% ᐳᓴᓐᑎᒥᒃ 
ᐊᓂᒍᖅᓯᒪᓕᖅᑐᓂᒃ ᐱᖓᓱᓂᒃ ᕿᖑᓕᕇᒃᑐᓂᒃ ᓄᕐᕆᐅᖅᐸᓪᓕᐊᓯᒪᓂᖏᑦ ᑭᖓᕙᕇᒃᑐᓂ. ᑕᐃᒃᑯᐊ ᑐᒃᑐᖏᑦ 
ᖃᓪᓗᓇᑎᑐᑦ ᐳᐊᑭᐸᐃᓐᒥᒃ Porcupine-ᒥᒃ ᑕᐃᔭᐅᔪᑦ ᐊᓚᔅᑲᒥᐅᓂᓗ ᐅᐊᓕᕐᓂᕐᒥᐅᓂᓗ ᑐᒃᑐᖏᑦ 
ᑕᐃᒪᐃᓐᓇᓕᓯᒪᓐᖏᑦᑐᑑᕗᑦ ᐊᒥᓱᕈᖅᐸᓪᓕᐊᓕᖅᓱᑎᒡᓗ. ᒪᓐᓇᐅᔪᖅ ᑕᒫᓂ 800,000-ᖏᓃᓕᖅᑐᑦ 
ᓇᐸᖅᑐᖃᖏᑦᑐᕐᒥᐅᑦ ᑐᒃᑐᖏᑦ, ᑲᑕᒃᓯᒪᓪᓗᑎᒃ ᐅᖓᑕᓃᑉᐸᓚᐅᖅᓯᒪᔪᑦ 2 ᒥᓕᔭᓐᓂᖏᓐᓂᒃ, ᐊᕐᕋᒍᐃᑦ 1990-
ᖏᓐᓂ ᐱᒋᐊᓕᓵᖅᑐᓂᒃ. 

 ᐊᒥᓱᒐᓴᐃᑦ ᐅᓗᕆᐊᓇᕈᑕᐅᔪ ᐱᔾᔪᑕᐅᓇᓱᒋᔭᐅᕗᑦ ᐊᒥᓲᔪᓐᓃᕈᑕᐅᓂᕐᒧᑦ, ᓲᕐᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
ᒪᑯᓂᖓ ᐊᒃᑐᖅᓯᕙᓪᓕᐊᓂᖏᓄᓪᓗ ᓂᕿᒃᓴᖃᕐᕕᒋᕙᒃᑕᖏᓐᓂᒃ ᐊᑐᐃᓐᓇᐅᔪᓐᓇᕐᓂᖏᓐᓂᒃ, ᐆᒪᔪᓄᑦ 
ᐊᓯᖏᓐᓄᑦ ᓂᕿᒃᓴᖅᓯᐊᕆᔭᐅᕙᖕᓂᖏᑦ ᑐᒃᑐᐃᑦ, ᑯᒪᐃᓪᓗ ᖁᐱᕐᕈᐃᓪᓗ, ᐊᓐᓂᐊᓕᕈᑎᒋᕙᒃᑕᖏᓪᓗ. 
ᐊᓯᑕᖃᕆᕕᑕᐅᖅ ᑕᒪᒃᑯᓂᖓ ᐊᖏᔪᑎᐊᓗᖕᓂᒃ ᐅᔭᕋᖕᓂᐊᒐᒃᓴᖅᓯᐅᕐᕕᐅᓂᖏᓐᓄᑦ ᐊᒻᒪᓗ ᑕᒪᒃᑯᐊ 
ᓴᓈᕆᔭᐅᕙᖕᓂᖏᓐᓄᑦ ᓱᕋᖅᑎᖅᑕᐅᓯᒪᓂᖏᓐᓂᑦ ᓇᔪᖅᐸᒃᑕᕋᓗᐊᖏᑦ ᐅᑭᐅᒃᑯᑦ ᓇᐸᖅᑐᖏᑦ 
ᐃᑯᐊᓪᓚᒃᓯᒪᓂᕕᓂᖏᓐᓄᑦ ᐊᒻᒪᓗ ᐃᓄᒃᑕᖃᓕᖅᐸᓪᓕᐊᑐᐃᓐᓇᕐᓂᖏᓐᓄᑦ ᓇᔪᒐᕆᕙᒃᑕᑐᖃᖏᑦ, ᐊᒻᒪᓗ 
ᐊᖑᓇᓱᒃᑕᐅᕙᖏᓐᓄᑦ ᓂᕿᒃᓴᕆᔭᐅᓂᐊᕋᒥᒃ ᐊᒻᒪᓗ ᐊᑭᓖᕙᒃᑐᓂᒃ ᐊᖑᓇᓱᒋᐊᕈᔾᔨᕙᖕᓂᕐᒧᑦ, 
ᐱᒻᒪᕆᐊᓗᖃᑕᐅᒋᕗᑦ ᑐᖁᕋᖅᑕᐅᕙᖕᓂᖏᓐᓄᑦ. 

 ᐊᒥᓱᔪᓐᓃᖅᓯᒪᓂᖏᑦ ᓇᐹᖅᑐᖃᖏᑦᑐᕐᒥ ᑐᒃᑐᖏᑦ ᐱᒻᒪᕆᐊᓗᖕᒥᒃ ᐊᖏᔫᓗᐊᒧᑦ ᖃᐅᔨᓴᖅᑕᐅᒐᒥᒃ 
ᑕᐃᔭᐅᔪᓐᓇᖅᓯᓚᐅᕐᒥᔪᑦ ᐃᓕᑕᕆᔭᐅᔪᓐᓇᕐᓂᖏᑦ ᓄᖑᓕᒐᓕᕈᓐᓇᕐᓂᕋᖅᑕᐅᓂᖅ. ᑭᓯᐊᓂᓕ, ᑲᑎᒪᔨᕋᓛᑦ 
ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᔪᓄᑦ ᐆᒪᔪᐃᑦ ᑲᓇᑕᒥ COSEWIC-ᑯᑦ ᐊᑐᓕᖁᔭᓕᐅᓚᐅᖅᑐᑦ 
ᐃᓕᑕᕆᔭᐅᖓᖁᔨᓂᖅ ᐅᓗᕆᐊᓇᖅᑐᒦᓕᕐᓂᖏᓐᓂᒃ ᐃᓕᑕᕆᔭᐅᓯᒪᓂᖏᓐᓄᑦ ᓯᕗᓪᓕᐅᓗᑎᒃ 
ᖃᓄᐃᓕᐅᕈᑎᒃᓴᖃᓕᐊᓂᖕᓂᖏᓄᑦ ᐊᒥᓱᒐᓴᐃᑦ ᐱᓕᕆᐊᖑᓕᖅᑐᓂᒃ ᒐᕙᒪᐅᔪᓄᑦ, ᐆᒪᔪᓕᕆᓂᕐᒥᒃ ᐊᐅᓚᑦᑎᔨᑦ 
ᑲᑎᒪᔨᖏᓐᓄᑦ ᓄᓇᓕᖕᓄᓪᓗ, ᐊᒻᒪᓗ ᐱᔾᔪᑕᐅᓗᑎᒃ ᓇᐸᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᒪᓐᓇᐅᔪᖅ ᓄᖑᓕᖏᒻᒪᑕ ᓱᓕ. 

 ᓄᓇᕗᒻᒥ, ᓇᐹᖅᑐᖃᖏᑦᑐᒥ ᑐᒃᑐᐃᑦ ᐱᑕᖃᖅᓲᖑᕗᑦ ᑕᒪᐃᓐᓂᑦᑎᐊᖅ ᐊᕕᒃᑐᖅᓯᒪᓂᖏᓐᓂ ᐱᖏᑕᑐᐊᕆᓪᓗᒋᑦ 
ᖁᑦᑎᒃᑐᒥᒃ ᐅᑭᐅᖅᑕᖅᑐᖅᐸᓯᖕᒥ (ᓄᓇᖑᐊᖅ ᑕᑯᓗᒋᑦ ᓇᔪᒐᕆᕙᒃᑕᖏᓐᓂᒃ ᑕᑯᒃᓴᐅᑎᑦᑎᔪᑦ ᖁᓛᓂ). 

 ᐊᒃᑑᐱᕆ 2017-ᖑᑎᓪᓗᒍ, ᑕᐃᒃᑯᐊ ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᔪᓄᑦ ᐆᒪᔪᐃᑦ 
ᑲᓇᑕᒥ COSEWIC-ᑯᓐᓄᑦ ᑐᓂᓯᓚᐅᖅᑐᑦ ᖃᐅᔨᓴᖅᓯᒪᓂᕐᒥᓂᒃ ᑐᑭᓕᐅᖅᓯᒪᔭᒥᓂᒡᓗ ᐆᒪᔪᓕᕆᓂᕐᒥᓂᒃ 
ᑕᒪᑯᓂᖓ, ᑐᓂᔭᐅᓚᐅᖅᑐᓂᒃ ᒥᓂᔅᑕᖓᓄᑦ ᐊᕙᑎᓕᕆᓂᕐᒧᑦ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ ᑭᐅᓂᐊᖅᐳᖅ 
ᐃᓗᐊᓂ 90 ᐅᓪᓗᓂᒃ, ᓴᕿᑎᑦᑎᓗᓂᓗ ᑭᐅᔾᔪᑎᒃᓴᖃᕐᕕᐅᑎᑦᑎᓂᖅ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᕐᓄᑦ 
ᐃᓄᓕᒪᓄᑦ ᑕᑯᔭᒃᓴᓂᒃ ᑎᑎᖃᖃᕐᕕᖏᓐᓂᒃ. ᑭᐅᔾᔪᑎᒃᓴᓄᑦ ᐅᖃᐅᓯᒃᓴᐃᑦ ᒪᓕᒃᑕᐅᓂᐊᖅᑐᑦ ᖃᓄᑎᒋ ᐃᓄᐃᑦ 
ᑐᑭᓯᓂᐊᕐᕕᐅᔭᕆᐊᖃᕐᓂᐊᕐᒪᑕ ᐊᒻᒪᓗ ᖃᖓᓐᖑᖅᐸᑦ.  

 ᐊᕙᑎᓕᕆᔨᑯᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᑐᓴᕋᓱᓛᑐᑦ ᑐᑭᓯᓇᓱᒃᓗᑎᒃ ᑕᐃᑯᓂᖓᓗᐊᖅ 
ᒥᓂᔅᑕᓂᒃ, ᐆᒪᔪᓕᕆᔨᔪᐊᒃᑯᑦ ᑲᑎᒪᔨᖏᓐᓂᒃ ᐊᒻᒪ ᓯᓚᕐᔪᐊᕐᒥ ᑲᓪᓗᓈᖑᖏᑦᑐᑦ ᑲᑐᔨᖃᑎᒌᖏᓐᓂᒃ 
ᐊᓯᔾᔨᓂᐅᓂᐊᕐᑐᓂᒃ ᐱᔾᔪᑎᓕᖕᓂᒃ ᑎᑎᕋᓯᒪᔪᖁᑎᒋᔭᐅᔪᓂᒃ ᐆᒪᔪᕐᓂᒃ ᓂᕐᔪᑎᓄᑦ ᐃᓱᒫᓗᒋᔭᐅᓕᕐᑐᓃᑐᓄᑦ 
(ᐃᓚᑭᐊᕈᑦ 1) ᑕᐃᑯᓄᖓ ᐃᓱᒫᓗᒋᔭᐅᓕᕐᑐᓄᑦ ᐱᖁᔭᕐ ᐱᓪᓗᒋᑦ ᓄᓇᑯᑦ ᐱᓱᒃᑏᑦ ᐆᒪᔪᐃᑦ. 

 ᐆᒪᔪᓕᕆᓂᕐᒥᒃ ᐃᓕᔭᐅᓯᒪᓕᖅᑐᓂᒃ ᒪᓕᒐᖅᑎᒍᑦ ᐃᓕᑕᕆᔭᐅᓯᒪᓂᖅᓂ ᐅᓗᕆᐊᓇᑐᒥᓐᓂᖅᕋᖅᑕᐅᔪᓂᒃ, 
ᐊᒥᓱᕈᖅᓰᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᓴᓇᓯᒪᔭᕆᐊᖃᖅᐳᑦ ᐃᓗᐊᓂ ᒪᕐᕉᒃ 2 ᐊᕐᕋᒎᖕᓂᒃ ᐃᓕᔭᐅᓚᐅᖅᑎᓗᒍ 
ᑕᐃᒃᑯᓄᖓ ᖃᖓᕐᓂᖓᓂᒃ ᐃᓕᔭᐅᓯᒪᓂᖏᓐᓂᒃ ᑎᑎᖃᖃᖅᑐᓂᒃ 1-ᒥᒃ, ᐃᓚᔭᐅᕙᒃᓱᑎᒡᓗ ᐆᒪᔪᐃᑦ 
ᐊᒥᓲᖏᓗᐊᓕᕐᓂᖏᓐᓄᑦ ᑎᑎᖃᖃᕐᕕᖕᓄᑦ. ᐊᒥᓱᕈᖅᓰᓂᕐᒧᑦ ᖃᓄᐃᓕᐅᕈᑎᒃᓴᐃᑦ ᓴᓇᔭᐅᕙᒃᐳᑦ 
ᐱᓕᕆᖃᑎᒌᒃᓱᑎᒃ ᐊᐅᓚᑦᑎᔨᒋᔭᐅᔪᑦ ᐊᕕᒃᑐᖅᓯᒪᓂᖏᓐᓂ, ᐆᒪᔪᓕᕆᓂᕐᒥᒃ ᐊᐅᓚᑦᑎᔨᑦ ᑲᑎᒪᔨᖏᓐᓂᒃ, ᐊᒻᒪᓗ 
ᓄᓇᖃᐃᓐᓇᖅᑐᑦ ᐃᓄᖁᑎᖏᓄᑦ ᑲᑐᔾᔨᖃᑎᒌᖑᔪᑦ. 

 ᓇᐸᖅᑐᖃᖏᑦᑐᒥ ᑐᒃᑐᐃᑦ ᐃᓕᔭᐅᒍᑎᕐ ᒪᓕᒐᖅᑎᒍᑦ ᐃᓕᑕᕆᔭᐅᓂᕐᒧᑦ ᑲᓇᑕᓕᒪᒥ ᐆᒪᔪᐃᑦ 
ᐊᒥᓱᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ, ᑲᓇᑕᓕᒫᒥ ᐊᒥᓱᕈᖅᓰᓂᕐᒧᑦ ᖃᓄᐃᓕᐅᕈᑎᒃᓴᐃᑦ 
ᑎᑎᕋᖅᓯᒪᔪᖃᕆᐊᖃᕐᓂᐊᖅᐳᖅ, ᓇᓗᓇᐃᔭᐃᓯᒪᑦᑎᐊᕐᓂᐊᖅᑐᓂᒃ ᐅᓗᕆᐊᓇᕈᑕᐅᕙᖕᓂᖏᓐᓂᒃ ᑖᒃᑯᓄᖓ 
ᐆᒪᔪᓄᑦ, ᓇᔪᖅᐸᒃᑕᖏᓄᓪᓗ, ᐊᒻᒪᓗ ᐋᕿᑕᐅᕙᒃᓱᑎᒃ ᐊᒥᓲᕈᕈᓐᓇᕐᓂᖏᓐᓄᑦ ᓇᓂᓗ ᑐᕋᒐᕆᔭᐅᔪᒪᓂᐊᖅᑐᑦ, 
ᐱᑕᖃᐃᓐᓇᕈᓐᓇᕐᓂᐊᕐᒪᑕ ᑐᒃᑐᐃᑦ ᐊᒥᓱᕈᖅᓯᐊᕆᔭᐅᓗᑎᒡᓗ. ᑲᓇᑕᓕᒫᒥ ᐊᒥᓱᕈᖅᓰᓂᕐᒧᑦ ᖃᓄᐃᓕᐅᕈᑎᒃᓴᐃᑦ 
ᓇᓗᓇᐃᔭᐃᓯᒪᓂᐊᖅᑐᑦ ᐱᑕᖃᕆᐊᖃᒻᒪᕆᒃᑐᓂᒃ ᓇᔪᖅᑕᐅᕝᕕᒃᓴᖏᓐᓂᒃ ᐊᔪᕐᓇᖏᓐᓂᓕᒪᒥᒃ. 
ᓇᓗᓇᐃᔭᖅᑕᐅᓚᐅᕐᓗᑎᒃ ᐱᑕᖃᕆᐊᖃᒻᒪᕆᒃᑐᑦ ᓇᔪᒐᒃᓴᐃᑦ, ᐊᕙᑎᓕᕆᔨᒃᑯᑦ ᑲᓇᑕᒥ ᐱᓕᕆᖃᑎᖃᕐᓂᐊᖅᐳᑦ 
ᐃᓚᒋᓂᐊᖅᑕᖏᓐᓂᒃ ᓇᓂᓯᓇᓱᐊᕐᓂᕐᒧᑦ ᐱᐅᓂᖅᐹᖑᓂᐊᖅᑐᓂᒃ ᖃᓄᖅ ᓴᐳᓐᓂᐊᖅᑕᐅᓯᒪᔪᓐᓇᕐᓂᖏᓐᓂᒃ 
ᑐᒃᑐᖃᕐᕕᐅᕙᖕᓂᖏᑦ ᓇᔪᖅᑕᐅᕙᖕᓂᐊᖅᑐᑦ ᐱᓕᕆᕕᐅᔪᓐᓇᖅᑐᓂᒃ ᓴᐳᓐᓂᐊᖅᑕᐅᓯᒪᓗᑎᒃ 
ᓱᕋᖅᑎᕆᔪᓐᓇᖅᑐᓂᒃ ᑕᒪᒃᑯᓂᖓ.  

 ᐊᔪᕐᓇᖅᓯᔾᔪᑏᑦ ᑐᖁᑕᐅᔪᓐᓇᕐᓂᖏᓐᓂᒃ ᐋᓐᓂᖅᑕᐅᖃᑦᑕᕈᓐᓇᕐᓂᖏᓄᓪᓗᓐᓃᑦ ᓇᐸᖅᑐᖃᖏᑦᑐᕐᒥᐅᑦ ᑐᒃᑐᐃᑦ 
ᒪᓕᒐᖅᑎᒍᑦ ᐊᑐᓕᖅᑎᑕᐅᑲᐅᑎᒋᓇᔭᖅᑐᑦ ᐆᒪᔪᐃᑦ ᒪᓕᒐᖅᑎᒍᑦ ᐃᓕᔭᐅᑐᐊᕈᑎᒃ ᐃᓕᑕᕆᔭᐅᓯᒪᓂᕐᒥᒃ 
ᑕᐃᔭᐅᓂᕐᒥᒃ. ᓄᓇᕗᒻᒥᓗ ᓄᓇᑦᓯᐊᕐᒥᓗ, ᔪᑳᓐᒥᓗ, ᑕᒪᒃᑯᐊ ᐊᔪᕐᓇᖅᓯᑲᐅᑎᒋᓂᐊᖅᑐᑦ ᐊᑐᖅᑕᐅᔭᕆᐊᖃᕋᔭᖅᑐᑦ 
ᑲᓇᑕᐅᑉ ᓄᓇᖁᑏᓐᓇᖏᓐᓂ, ᐊᐅᓚᑕᐅᓂᖏᓐᓂᒃ ᒥᓂᔅᑕᖓᓄᑦ ᐊᕙᑎᓕᕆᓂᕐᒧᑦ ᐅᕝᕙᓗᓐᓃᑦ 
ᒥᕐᖑᐃᖅᓯᕐᕕᓕᕆᔨᒃᑯᓐᓄᑦ ᑲᓇᑕᒥ, ᓱᕐᓗ ᑲᓇᑕᓕᒫᒥ ᒥᖑᐃᖅᓯᕐᕕᖕᓂ ᐊᒻᒪᓗ ᑲᓇᑕᓕᒫᒥ ᐆᒪᔪᖃᕐᕕᐅᑎᑕᐅᔪᓂ. 
ᐊᒻᒪᑕᐅᖅ ᑕᒪᒃᑯᐊ ᐊᔪᕐᓇᖅᑎᑦᑎᓯᑲᐅᑎᒋᓂᖏᑦ ᐊᑐᕋᔭᖏᑦᑐᑦ ᐃᓄᖕᓄᑦ ᐊᑐᕐᓂᖏᓐᓂᒃ 
ᐊᒥᐊᒃᑯᓯᒪᐃᓇᕆᐊᖅᑐᓂᒃ ᐱᐅᓯᖃᖅᑐᓂᒃ ᒪᓕᒃᑕᐅᓪᓗᑎᒃ ᓄᓇᑕᕈᑎᖏᓐᓂ ᐊᖏᕈᑏᑦ. 

 

ᑭᖑᓕᕐᒥ ᖃᓄᐃᓕᒋᐊᕐᓃᑦ − ᑐᑭᓯᓇᓱᕕᐅᓂᐊᕐᑐᑦ: 

 ᓄᓇᖏᑕ ᒥᒃᓴᓂᑐᑦ ᐊᒪᓗ ᐅᒪᔪᕐᓄᑦ ᐊᐅᓚᓯᔨᐅᔪᑦ ᑲᑎᒪᔨᖏᑦ, ᐃᓚᐅᓗᑎᒃ ᓄᓇᕗᕐᒥ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᐊᒪᓗ ᒐᕙᒪᑯᖏᑦ ᓄᓇᕗᑦ, ᐊᐱᕆᔭᐅᓛᕐᑐᑦ ᕿᒥᕈᖁᔭᐅᓗᑎᒃ ᐊᒪᓗ ᐃᓱᒪᒋᔭᕐᒥᓂᒃ  
ᐊᓯᔨᒐᒃᓴᐅᔪᕐᒧᑦ ᓄᓇᒥ ᐱᓱᒃᑎᐅᔪᕐᓄᑦ ᐅᒪᔪᕐᓄᑦ ᓱᕈᑎᕆᔪᓇᕐᑐᑦ ᑎᑎᕋᕐᓯᒪᔪᖁᑕᐅᔪᑦ, ᓇᓗᓇᐃᓯᓯᒪᓗᑎᒃ 
ᐅᒪᔪᐃᑦ ᒪᓇᐅᔪᖅ ᖃᓄᐃᓕᖓᒪᖔᑕ ᓄᓇᒋᔭᖏᑦ ᖃᓄᐃᑐᒪᖔᑕ, ᐱᓕᕆᐊᖑᔪᑦ ᓱᓃᓂᖏᑦ 
ᑎᑎᕋᑕᐅᓯᒪᓗᑎᒃ, ᐊᒪᓗ ᐊᑲᐅᖏᓕᐅᕈᑏᑦ ᓇᓗᓇᐃᕐᑕᐅᓗᑎᒃ. ᑕᒪᓇ ᐱᓕᕆᓂᐅᔪᖅ ᐃᑲᔪᕋᔭᕐᑐᖅ 
ᐃᓱᒪᓕᐅᕈᑕᐅᔪᓂᒃ ᑐᑭᓯᓇᓱᒃᕕᐅᑎᓗᒋᑦ ᐃᑲᕋᖃᕕᐅᓂᖏᓂ − ᓇᒪᒃᑐᕐᒥᒃ ᐅᕙᓗᓃᑦ ᑕᒃᖠᒋᐊᕐᑕᐅᓗᓂ. 

 ᓂᕆᐅᒋᔭᐅᕗᑦ ᑐᑭᓯᓂᐊᕐᕕᐅᓇᔭᕐᓂᖏᑦ ᐃᓄᐃᑦ ᐱᒋᐊᖅᑎᑕᐅᔪᒪᓂᖏᑦ ᐃᓕᔭᐅᖁᔨᓂᖅ ᒪᓕᒐᖅᑎᒍᑦ 
ᐅᓗᕆᐊᓇᖅᑐᒦᓐᓂᖏᓐᓂᒃ ᑕᕿᖏᓐᓂ ᐊᑯᓐᓂᖏᓐᓂᒃ ᔭᓄᐊᕆᑉ ᐊᒻᒪᓗ ᐊᒃᑑᐱᕆ 2017-ᒥ. ᑐᑭᓯᓂᐊᕐᕕᐅᓗᑎᒃ 
ᐊᖑᓇᓱᒃᑏᓪᓗ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒋᖏᑦ, ᐊᒻᒪᓗ ᐊᕕᒃᑐᖅᓯᒪᓂᖏᓐᓂ ᐆᒪᔪᓕᕆᓂᕐᒧᑦ ᑲᑎᒪᔨᑦ 
ᐊᐱᖁᑎᒃᓴᓂᒃ ᑎᑎᖃᖃᕐᓂᐊᖅᑐᖅ ᑕᑕᑎᒐᒃᓴᓂᒃ ᑲᑐᔾᔨᖃᑎᒌᖏᓐᓄᑦ ᑐᑭᓯᓂᐊᕈᑕᐅᓂᕐᒧᑦ 
ᐃᑲᔪᖅᓱᖅᑕᐅᖕᒪᖓᑕ/ᐃᑲᔪᖅᓱᖅᑕᐅᖏᒻᒪᖔᑕᓗᓐᓃᑦ/ ᐃᓱᒪᓘᑕᐅᖏᒪᖓᑕᓗᓐᓃᑦ ᖃᓄᐃᓕᔭᐅᓂᖏᑦ 
ᐃᓕᔭᐅᒍᑎᒃ ᒪᓕᒐᖅᑎᒍᑦ ᐃᓕᑕᕆᔭᐅᓂᖏᑦ. ᐊᕙᑎᓕᕆᔨᒃᑯᑦ ᑲᓇᑕᒥ ᐊᐱᕆᓂᐊᖅᑐᑦ ᐃᓚᒋᔭᖏᓐᓂᒃ 
ᐅᖃᐅᓯᒃᓴᖏᓐᓂᒃ ᖃᐃᑦᑎᖁᓗᓂᒋᑦ ᐅᓪᓗᖓᓄᑦ ᑎᑭᓪᓗᒍ ᐄᐳᕆ 30, 2018-ᒥ ᑕᐃᒫᒃ ᐊᕙᑎᓕᕆᔨᒃᑯᑦ ᑲᓇᑕᒥ 
ᑐᑭᓯᓂᐊᕈᓐᓇᖃᑦᑕᕐᓂᐊᕐᒪᑕ ᖃᐃᑕᐅᓯᒪᖏᑦᑐᓂᒃ ᓱᓕ ᑭᐅᔭᐅᔭᕆᐊᖃᖅᑐᓂᒃ ᐊᐱᖁᑎᒃᓴᓕᐊᖑᓯᒪᔪᓂᒃ 
ᐅᕝᕙᓗᓐᓃᑦ ᐃᓚᐅᓗᑎᒃ ᑲᑎᒪᑎᑕᐅᓂᕐᒧᑦ ᐊᒃᑑᐱᕆ 2018-ᖑᖅᐸᑦ.  

 ᑐᑭᓯᓂᐊᕈᑎᒃᓴᐃᑦ ᐊᑕᐅᑎᒃᑰᖓᓗᑎᒃ ᑐᔪᖅᑕᐅᓂᐊᖅᑐᑦ ᐃᓄᒃᑎᑑᖓᑎᒃ ᖃᓪᓗᓈᑎᑐᓪᓗ, ᓇᒃᓯᐅᔾᔭᐅᓯᓂᐊᖅᑐᑦ 
ᑎᑎᖃᕐᓂᐊᕐᕕᒃᑯᑦ ᐊᒻᒪᓗ ᖃᕆᑕᐅᔭᒃᑯᑦ ᑎᑎᖃᖅᑖᑲᐅᑎᒋᕕᒃᑯᑦ, ᒪᑯᓂᖓ ᐃᓚᖃᕐᓂᐊᖅᓱᑎᒃ: 
ᑎᑎᖃᖅᑖᕆᓂᐊᖅᑕᖏᓐᓂᒃ, ᑕᕐᕆᔭᒐᒃᓴᖃᖅᑐᒥᒃ, ᐊᒻᒪᓗ ᐊᐱᖁᑎᒃᓴᓂᒃ ᑎᑎᕋᕐᕕᒃᓴᓂᒃ ᑕᑕᑎᒐᒃᓴᓂᒃ. ᑕᒪᕐᒥᒃ  
ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᔪᓄᑦ ᐆᒪᔪᓂᒃ ᑲᓇᑕᒥ COSEWIC-ᑯᑦ 
ᖃᐅᔨᓴᖅᓯᒪᔭᖏᓐᓂᒃ ᑐᑭᓕᐅᖅᓯᒪᔭᖏᓐᓂᒡᓗ ᐅᓂᒃᑳᓕᐊᖏᑦ ᐊᑐᐃᓐᓇᐅᓂᐊᖅᐳᑦ ᖃᕆᑕᐅᔭᒃᑰᖓᔪᓐᓇᕐᓂᖅ 
ᖃᓪᓗᓈᑎᑐᐃᓐᓇᖅ ᑭᓯᐊᓂ ᐱᔭᒃᓴᐅᓗᑎᒃ. 

 ᐊᔨᒌᖏᑐᑕᐅᓂᖏᓄᑦ ᐅᒪᔪᐃᑦ, ᑲᓇᑕᒥ ᐅᒪᔪᓕᕆᔨᕐᔪᐊᑯᑦ ᑐᑭᓯᓇᓱᒍᒪᔪᑦ ᓄᓇᕗᕐᒥ ᓄᓇᓕᓕᒫᖏᓂᑦ 
ᐃᓚᐅᖏᑐᑐᓗᑎᒃ ᑯᕆᓯᕕᐅ ᐊᒪᓗ ᕋᓴᓗᐸᐃ. 

 ᐃᑲᔪᖅᓱᐃᔾᔪᑕᐅᓗᑎᒃ ᑐᑭᓯᓂᐊᕐᕕᐅᓂᐊᖅᑐᓂᒃ ᐃᓄᖕᓂᒃ, ᑲᓇᑕᒥᐅᓂ ᐆᒪᔪᓕᕆᔩ ᐊᑐᐃᓐᓇᐅᑎᑦᑎᓂᐊᕐᒥᔪᑦ 
ᐊᓯᒃᑲᓐᓂᖏᓐᓂᒃ ᑐᑭᓯᑎᑦᑎᒋᐊᕈᑎᒃᓴᓂᒃ, ᑐᒃᓯᕋᖅᑕᐅᓯᒪᔪᓂᒃ, ᐱᐅᓂᖅᐹᖑᖁᓪᓗᒋᑦ ᐊᑑᑎᒃᓴᖃᕈᓐᓇᕐᓂᐊᖅᑐᑦ 
ᐊᔪᕐᓇᖏᑉᐸᑦ, ᐃᓚᖃᕐᓗᑎᒡᓗ ᑐᑭᓯᓂᐊᕐᕕᐅᓂᖏᓐᓂᒃ ᑲᑎᒪᔨᓂᒃ ᑲᑎᒪᑎᑦᑎᓗᑎᒃ ᐅᖄᓚᐅᑎᒃᑯᓪᓗᓐᓃᑦ 
ᓇᖕᒥᓂᕐᓗᓐᓃᑦ ᑎᑭᓯᒪᓗᑎᒃ. ᐃᖃᐅᑎᑦᑎᒋᐊᕈᑎᒃᓴᓂᒃ ᖃᕆᑕᐅᔭᒃᑯᑦ ᑎᑎᖃᖅᑖᑲᐅᑎᒋᕕᒃᑯᑦ ᑐᔪᖅᑕᐅᓂᐊᖅᑐᑦ 
ᐊᒻᒪᓗ ᐅᖃᓚᕕᐅᓗᑎᒃ, ᐊᔪᕐᓇᖏᓐᓂᓕᒪᒥᒃ, ᑐᓴᕐᕕᐅᔪᒪᓂᐊᕐᒪᑕ ᐊᒥᓲᓂᖅᐹᖑᔪᓐᓇᕐᓂᖏᑦ ᑎᒥᖁᑎᒋᔭᐅᔪᑦ 
ᑲᑐᔾᔨᖃᑎᒋᖑᔪᓪᓗ ᐊᔪᕐᓇᖏᐸᑦ. 

 ᑐᑭᓯᓂᐊᕐᕕᐅᓚᐅᕐᓗᑎᒃ, ᐆᒪᔪᓕᕆᔨᒃᑯᑦ ᓇᐃᓈᖅᓯᒪᔪᓂᒃ ᑐᑭᓯᓂᐊᕐᕕᐅᓚᐅᖅᑐᓂᒃ ᖃᐅᔨᔭᐅᔪᓂᒃ 
ᐅᓂᒃᑳᓕᐅᕐᓂᐊᖅᑐᑦ, ᐅᖃᐅᓯᕆᐊᓂᖅᑕᖏᓐᓂᒃ ᑲᑎᒪᔨᓄᑦ ᑲᑎᕕᒃᓴᕆᓂᐊᕐᒥᔭᖓᓂᒃ ᐱᖓᓱᑦ ᑕᖀᑦ ᓈᒃᐸᑕ 
ᑲᑎᒪᓕᕈᑎᒃ, ᐊᒻᒪᓗ ᑐᓴᕐᕕᐅᔪᒪᓂᐊᖅᓱᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓄᑦ 
ᐃᓱᒪᓕᐅᕈᑕᐅᓯᒪᓂᖏᓐᓂᒃ ᐱᒋᐊᖅᑎᑕᐅᔪᒪᓂᖏᓐᓂᒃ ᒪᓕᒐᕐᓄᑦ ᐃᓕᔭᐅᔪᒪᓂᖏᑦ ᐃᓕᑕᕆᔭᐅᓯᒪᓂᖏᑦ 
ᐆᒪᔪᐃᑦ..   

 

ᑐᒃᓯᕋᕐᓂᖓ ᓄᓇᕗᕐᒥ ᐅᒪᔪᓕᕆᔨᕐᔪᐊᑯᖏᓂᑦ: 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᓂᓯᓂᐊᖅᑐᑦ ᐊᕙᑎᓕᕆᔨᒃᑯᑦ ᑲᓇᑕᒥ ᐃᓱᒪᒋᔭᖏᓐᓂᒃ ᐅᖃᐅᓯᒃᓴᖏᓂᒃ 
ᑐᑭᓯᓂᐊᕐᕕᐅᓯᒪᓂᐊᖅᑐᓂᒃ ᑐᓴᕐᕕᐅᔪᒪᖕᒪᑕ ᐊᒻᒪᓗ ᐃᓱᒪᓕᐅᖁᔭᐅᓗᑎᒃ ᐃᑲᔪᖅᓱᓂᖏᓐᓂᒃ ᐊᖑᓇᓱᒃᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒋᖏᓐᓂᒃ, ᐃᓕᔭᐅᔪᒪᓂᖏᓐᓂᒃ ᓇᐸᖅᑐᖃᖏᑦᑐᕐᒥᐅᑦ ᑐᒃᑐᐃᑦ 
ᐅᓗᕆᐊᓇᖅᑐᒦᓐᓂᕋᖅᑕᐅᓂᖅ ᒪᓕᒃᑕᐅᓗᑎᒃ ᑲᓇᑕᒥ ᐆᒪᔪᐃᑦ ᐊᒥᓲᖏᓗᐊᕐᓂᖏᓐᓄᑦ ᒪᓕᒐᖏᑦ.  

Lisa Pirie-Dominix 

